
Архітэктурны ансамбль цэнтра Варнян - помнік горадабудаўніцтва 

барока. Сфарміраваўся ў 1760-1770-х гадах. Размешчаны па рэгулярнай 

планіровачнай схеме вакол вялікага, выцягнутага, прастакутнага пляца. 
Дамінанта ансамбля - Георгіеўскі касцёл, які замыкае плошчу з усходняга 

боку. Два дамы (дом аптэкара і плябанія) ствараюць перад касцёлам 

адкрыты на плошчу курданер з круглявай па абрысе агароджай. На 

заходнім баку плошчы быў палацава-паркавы комплекс (не захаваўся). 
Паўднёвы і паўночны бакі плошчы фарміруюць два рады тыпавой жылой 

забудовы, аб'яднанай у адзіны фронт каменныя прасценкі з арачнымі 

праездамі. У забудову ўваходзілі карчма і гандлёвыя рады. У палацава-

паркавы комплекс, створаны ў другой палове XVIII – 1-й палове XIX ст., 

уваходзілі двухпавярховы каменны палац, два сіметрычныя драўляныя 

флігелі, якія ўтваралі паўадкрыты двор і парк з вадаёмам. Захавалася 
неагатычная вежа (пачатак XX ст.) на востраве, якая звязана з паркам 

драўляным мастком. 

 

 

2022 

1.Касцёл Святога Георгія  

Быў пабудаваны ў стылі барока ў 1760-69 гг. 

У XVI стагоддзі ўладальнікамі гэтага населенага пункта 

з'яўляліся прадстаўнікі старадаўняга дваранскага роду 

Абрамовічаў. Варта адзначыць, што пад парогам гэтага храма, 

непасрэдна пад жалезнай плітой, была пахаваная жонка Яна 

Абрамовіча - Марыя Абрамовіч. 

 

 
2. Плябанія, аптэка 

Пабудавана ў 1770г. з цэглы. Двухпавярховыя прамавугольныя 

будынкі з высокімі дахамі. Фасады рытмічна расчлянёны 

шырокімі лапаткамі і прамавугольнымі праёмамі. Планіроўка 

анфіладная. 

 

  

 

 

3. Карчма 

Гісторыя апавядае менавіта на гэты будынак як на карчму 

(наадварот плябаніі). У іншых жа крыніцах карчмой завецца хата, 

якая стаяла ў 50 м справа ад гэтай, умоўна "чантурыеўскай", 

карчмы. 

 

 

 4. Парк 

Тэрыторыя парку аддзялялася ад плошчы каменнай агароджай з 

брамай, ад яе да касцёла вяла ліпавая алея. 

 

 

 



5. Тыпавыя жылыя дамы 

Згодна з горадабудаўнічай задумай працяглыя бакі плошчы былі 

адведзены пад жылую забудову. Кожны бок атрымаў па 8 

аднолькавых, сіметрычна размешчаных, тыпавых 

аднапавярховых жылых дамоў, аб'яднаных паміж сабой 

мураванымі сценкамі з аркамі праездаў у двары. План дома ў 

выглядзе прамавугольніка з бакамі 7,5х16 м. Заканчваючы 

будаўнічыя забудовы, на рагу плошчы і вуліцы былі пастаўлены 

двухпавярховыя аб'ёмы гасцініцы і карчмы. У іх першы паверх 

быў каменны, другі - драўляны. 

 

 

 

 
 

6. Вежа-павільён  
(з разводным мостам) 

Вежа-павільён - трохпавярховая цагляная пабудова пачатку XIX 

стагоддзя, выкананая ў архітэктурных традыцыях псеўдаготыкі. 

Калісьці яна з'яўлялася часткай раскошнага палацава-паркавага 

комплексу Абрамовічаў, разбуранага ў гады Першай сусветнай 

вайны. 

 

 

 

 

Адзіны ў Беларусі разводны мост, дэкаратыўнае ўпрыгожванне і 

адна з "фішак" старажытнага парку пры панскай сядзібе. 

7. Вадзяны млын 

Вадзяны млын у Варнянах некалі быў часткай сядзібы 

Абрамовічаў. Вялікая яе частка была разбурана падчас Першай 

сусветнай вайны і так і не была адноўлена. Паблізу размешчаны 

рэшткі парку, а таксама псеўдагатычны павільён у выглядзе 

вартаўнічай вежы. 

Будынак млына пабудаваны з бутавага каменя і чырвонай цэглы. 

Менавіта гэтае спалучэнне надае пабудове адмысловую 

выразнасць, нягледзячы на адсутнасць дэкаратыўных элементаў. 

Яна размешчана ў тым месцы, дзе ў сажалку ўпадае невялікі 

ручай (менавіта ён раней прыводзіў у рух механізм, прызначаны 

для памолу збожжа). Некаторы час будынак млына пуставаў, але 

потым яго адрамантавалі. Цяпер тут зала ўрачыстых 

мерапрыемстваў. 

 

 

 

 


